
1. Ընդհանուր դրույթներ

Փաստաթղթով սահմանվում են միջուկային նոր էներգաբոլկի հրապարակի երկրաբանական, երկրաֆիզիկական, սեյսմոլոգիական եւ երկրատեխնիկական հետազոտությունների անցկացման, սեյսմիկ աղբյուրների հայտնաբերման ու բնորոշման,  ինչպես նաեւ սեյսմիկ վտանգի գնահատման անցկացման եւ գրունտի շարժի նախագծային հիմքերի որոշման մեթոդները:
 Սույն մոտեցումը կիրառվում է նաեւ միջուկային նոր էներգաբլոկի հրապարակի սեյսմիկ վտանգի գնահատման հաշվետվության նկատմամբ, որը հայտատուն ներկայացնում է կարգավորող մարմնին՝ լիցենզավորման կարգերին համապատասխան: 
Փաստաթուղթը ներառում է երկրաբանական, երկրաֆիզիկական, սեյսմոլոգիական եւ երկրատեխնիկական հետազոտությունների անցկացման, սեյսմիկ աղբյուրների հայտնաբերման ու բնորոշման,  սեյսմիկ վտանգի գնահատման ժամանակ կիրառվող մոտեցումների ու մեթոդների նկարագիրը: Գնահատման արդյունքների հիման վրա կարգավորող մարմինը ԱԷԿ-ի հրապարակի սեյսմիկ վտանգի գնահատման վերաբերյալ տալիս է իր եզրակացությունը:
2. Փաստաղթղերի գնահատման ընթացակարգը
Վերոհիշյալ բաժնում թվարկվում են կարգավորող մարմնին ներկայացվող փաստաթղթերի ցանկը, գնահատման եւ որոշումների կայացման համար անհրաժեշտ հարցերի շրջանակն ու ընթացակարգերը:
3. Հետազոտությունների անցկացում ու տվյալների հավաքում
Կարգավորող մարմինը քննարկում, ստուգում եւ ճշտում է հայտատուի կողմից ներկայացված երկրաբանական, երկրաֆիզիկական, սեյսմոլոգիական եւ երկրատեխնիկական տվյալները, որոնք ստացվել են դաշտային ու լաբորատոր հետազոտությունների արդյունքում, օգտագործելով նաեվ  Հայկական ԱԷԿ-ի 2-րդ  էներգաբլոկի սեյսմիկ անվտանգության վերագնահատման հետազոտությունների արդյունքում ստացված տվյալները:
Միջուկային նոր էներգաբլոկի հրապարակի սեյսմիկ վտանգի գնահատման հիմքում պետք է ընկած լինեն նոր գնահատումների արդյունքները: Տեղակայանքի հրապարակում եւ սահմանված շառավղով  տարածքում  պետք է անցկացվեն մանրամասն երկրաբանական, երկրաֆիզիկական եւ երկրատեխնիկական հետազոտություններ՝ տվյալ հրապարակի համար նախատեսված տվյալների բազա մշակելու նպատակով, որը կկիրառվի հրապարակի բնութագրման եւ ԱԷԿ-ի հրապարակի սեյսմիկ վտանգի գնահատման ժամանակ: Պետք է անցկացնել առկա գիտատեխնիկական տեղեկատվության գնահատում եւ արդիականացում՝ հաշվի առնելով Հայկական ԱԷԿ-ի հրապարակի գնահատման տվյալները: Նոր հետազոտությունների տվյալները եւ ստացված տվյալների ամբողջ փաթեթը պետք է համապատասխանաբար արտացոլվեն ԱԷԿ-ի հրապարակի սեյսմիկ վտանգի գնահատման տվյալների բազայում եւ սեյսմիկ մոդելի բնութագրերում: Հետազոտությունների արդյունքում ստացված տվյալները պետք է ներառեն տեղեկատվություն տարածաշրջանում գրանցված բոլոր երկրաշարժերի վերաբերյալ: Պետք է դիտարկվեն հնագիտական հետազոտությունների վերաբերյալ տվյալները: Բոլոր սեյսմոգեն կառույցները, որոնք կարող են ազդել հրապարակի գրունտի շարժի ու ճեղքվածքի տեղաշարժի վրա, պետք է ընգրկվեն սեյսմոտեկտոնիկ մոդելում:    
Պետք է ներկայացվեն սեյսմիկ վտանգի հետ կապված սեյսմոգեն կառույցների բնութագրերը: Պետք է որոշել ու բնութագրել սեյսմիկության սփռված գոտիները:  
Հետազոտություններ պետք է անցկացվեն հրապարակի չորս ուղղություններով՝ տարածաշրջանային հետազոտություններ - 320 կմ հեռավորության վրա, մերձտարածաշրջանային հետազոտություններ - 25կմ հեռավորության վրա, հրապարակի հարակից տարածքում ՝ 5 կմ հեռավորության վրա եւ հրապարակում՝ ներառյալ Հայկական ԱԷԿ-ի ամբողջ տարածքը եւ նոր ԱԷԿ-ի տարածքը: 
Միջուկային նոր էներգաբլոկի հրապարակի նախապատրաստման եւ կառուցման փուլերում, մասնավորապես դաշտային աշխատանքների կատարման   ժամանակ, կարող են հայտնաբերվել նախկինում անհայտ ճեղքվածքներ: Մինչեւ կարգավորող մարմնին լիցենզիայի հայտի ներկայացնելը, հայտատուն պետք է անցկացնի համապատասխան հետազոտություններ ու վերլուծություններ ապացուցելու, որ այդ ճեղքվածքը որեւէ վտանգ ու ազդեցություն չի ներկայացնում: Այս տեղեկատվությունը պետք է համապատասխանաբար արտացոլված լինի անվտանգության վերլուծության հաշվետվության մեջ: 
4. Տարածաշրջանային սեյսմոտեկտոնիկ մոդելի մշակում
Տարածաշրջանի սեյսմոտեկտոնիկ մոդելը մշակվում է տարածաշրջանին վերաբերող բոլոր տվյալների բազաների վերլուծության ու համախմբման հիման վրա: 
Սեյսմիկ վտանգի գնահատման ժամանակ կիրառվող մագնիտուդների սանդղակը պետք է համապատասխանի սեյսմիկ վտանգի հավանականային վերլուծության ժամանակ կիրառվող գրունտի շարժի մագնիտուդային սանդղակին: 
Մագնիտուդ-հաճախականություն հարաբերակցությունը պետք է մշակվի յուրաքանչյուր սեյսմիկ աղբյուրի համար, եւ պետք է ներառի  տվյալներ.
· Տարբեր  ուժգնությամբ երկրաշարժերի հաճախականության վերաբերյալ,
· Սեյսմիկ աղբյուրի առավելագույն ուժգնության վերաբերյալ: 
Յուրաքանչյուր սեյսմիկ աղբյուրի համար պետք է սահմանել առավելագույն հնարավոր ուժգնությոնը (Mmax):

5. Գրունտի շարժի գնահատում
Հրապարակի գրունտի շարժի հակազդման սպեկտրը սահմանվում է սեյսմոլոգիական, երկրաբանական, երկրաֆիզիկական ու երկրատեխնիկական տվյալների բազաների հիման վրա: Գրունտի շարժը բնութագրվում է յուրաքանչյուր հաճախականության  հակազդման սպեկտրներով, որոնք սահմանվում են սպեկտրալ արագացումներով, արագություններով եւ տեղահանմամբ: Գրունտի շարժի պարամետրերի եւ բաղադրամասերի ընտրությունը պետք է կատարվի, հաշվի առնելով սեյսմիկ վտանգի վերլուծության նկատմամբ սահմանված պահանջները: Սահմանվում են գրունտի շարժի կանխատեսման հավասարությունները (Ground motion prediction equations (GMPEs)):

Սեյսմիկ ակտիվությամբ տարածաշրջանների համար, որտեղ սեյսմիկ աղբյուրների կառույցները մանրամասն հետազոտվել  են, պետք է մշակվեն խզվածքի մոդելներ եւ ալիքների զարգացման ուղիները: Մոդելը պետք է ներառի սեյսմիկ կառույցների ու խզվածքների հետ կապված որոշակի պարամետրեր (երկրաչափական, միկրոպարամետրեր, մակրոպարամետրեր, եւ այլն): 

6. Սեյսմիկ վտանգի հավանականային գնահատում 
Սեյսմիկ վտանգի հավանականային գնահատումը կատարվում է սույն փաստաթղթում ներկայացված ընթացակարգին համապատասխան: Սեյսմիկ վտանգի հավանականային գնահատումը ներառում է սեյսմոտեկտոնիկ մոդելի սեյսմիկ օջախի  բաղադրամասերը եւ անորոշությունների քանակական գնահատումը: Պետք է կատարվի գրունտի շարժի բնութագրերի գնահատում:
 Սեյսմիկ վտանգի հավանականային գնահատումը ներառում է հետեւյալ քայլերը.
· Տարածաշրջանի սեյսմոտեկտոնիկ մոդելի մշակումը.
· Յուրաքանչյուր սեյսմիկ աղբյուրի համար առավելագույն հնարավոր մագնիտուդի գնահատում ու բնութագրում.
· Գրունտի շարժի կանխատեսման հավասարությունների ընտրություն.
· Սեյսմիկ վտանգի հավանականային փաստացի կամ ենթադրվող պայմաններ: 

7. Ճեղքվածքի տեղաշարժի հնարավորությունը 
Երկրաբանական, երկրաֆիզիկական կամ սեյսմոլոգիական տվյալների հիման վրա պետք է կատարվի խզվածքների տեղաշարժի հավանականության գնահատում: 

Տարածաշրջանում, տեղակայանքի հրապարակում եւ դրա հարակից տարածքներում անցկացված հետազոտությունների հիման վրա պետք է ստացվեն մակերեսային եւ մերձմակերեսային տվյալները, որոնք պետք է հաստատեն խզվածքների բացակայությունը տեղակայանքի հրապարակում կամ դրա մոտակայքում, կամ եթե առկա է խզվածք, պետք է նկարագրվի դրա ուղղությունը, պատմությունը եւ տեղաշարժի հաճախականությունը:  
Եթե խզվածքի մասին կա ստույգ տեղեկատվություն կամ, կան կասկածներ դրա առկայության մասին, պետք է անցկացվի հարակից տարածքի հետազոտություն, որը ներառում է մանրամասն երկրաբանական ու երկրամորֆոլոգիական քարտեզների մշակում, տոպոգրաֆիկ վերլուծություններ, երկրաֆիզիկական հետազոտություններ, տեղական նստվածքների հետազոտություններ ու այլն: 
Ուշադրություն պետք է դարձնել այն խզվածքների վրա, որոնք վերջերս տեղաշարժվել են եւ կարող են կրկին ակտիվանալ:
8. Գրունտի շարժի նախագծային հիմքերը
Միջուկային նոր էներգաբլոկի նախագծման նպատակների համար պետք է որոշել գրունտի շարժի հակազդման սպեկտրը եւ ԱԷԿ-ի անվտանգ կանգառի գրունտի շարժը (Safe Shutdown Earthquake ground motion (SSE)), ինչպես նաեւ շահագործման հիմքերը: Գրունտի շարժի հակազդման սպեկտրը սահմանվում է որպես միջուկային նոր էներգաբոլկի հրապարակի գրունտի ուղղահայաց ու  հորիզոնական շարժի հակազդման սպեկտր:  
ԱԷԿ-ի անվտանգ կանգառի համար սահմանված գրունտի շարժը նախագծային երկրաշարժի գրունտի շարժն է միջուկային նոր էներգաբոլկի հրապարակում եւ գրունտի շարժի վիբրացիան, որի հետ կապված անվտանգության կառույցները, համակարգերը եւ բաղադրամասերը պետք է նախագծված լինեն այնպես, որպեսզի միջուկային նոր էներգաբլոկը երկրաշարժի ժամանակ շարունակի անվտանգ   շահագործումը: 
Պետք է ներկայացվեն պատմական տվյալները, որոնք  պետք է արտացոլեն հետեւյալ տեղեկատվությունը՝ գրունտի շարժի պարամետրերը՝ ներառված հակազդման այլ սպեկտրի այլ պարամետրերի հետ միասին (ինչպիսին են տեւողությունը, փուլը եւ այլն): Գրունտի շարժի տեւողությունը պետք է որոշվի բազմաթիվ գործակիցների հիման վրա, ներառյալ խզվածքի երկարությունը եւ լայնությունը, երկրակեղեւվի պարամետրերը, ստորգետնյա պարամետրերը, նստվածքները: Գրունտի շարժի տեւողության վերաբերյալ տեղեկատվությունը պետք է կիրառվի սեյսմիկ վտանգի գնահատման ընթացքում: 

Պատմական տվյալները պետք է լինեն համատեղելի նախագծային երկրաշարժերի բնութագրերի, ամպլիտուդայի ու հակազդման սպեկտրի սպեկտրալ ձեւի, ինչպես նաեւ գրունտի նախագծային շարժի տեւողության հետ: Պատմական տվյալները մշակվում են միջազգայնորեն ընդունված մեթոդների կիրառմամբ: 
Օգտագործելով հակազդման սպեկտրները պատմական տվյալների մշակման համար, պետք է ապահովել, որպեսզի պատմական տվյալները ներառեն  համապատասխան պարամետրեր, որոնք կապված են գրունտի նախագծային շարժի հետ: Այս պայմանի կատարումը   ապահովվում է համապատասխան հաշվարկներով ու վերլուծություններով: 

9. Որակի ապահովման ծրագիր
Պետք է մշակել որակի կառավարման համակարգ, որը ներառում է որակի ապահովման ծրագիր, ուղղված հսկելու տվյալների հավաքման, վերամշակման եւ մեկնաբանման, դաշտային ու լաբորատոր հետազոտություններ անցկացման, մոդելավորման ու տեխնիկական գնահատումների արդյունավետությունը, ապահովելով աշխատանքների համապատասխան որակը:
Սեյսմիկ վտանգի գնահատման յուրաքանչյուր փուլի համար պետք է ներկայացվեն համապատասխան փաստաթղթեր, որտեղ մանրամասնորեն ներկայացված են գնահատման տվյալները, ապահովելու անկախ դիտարկումը:  
Փաստաթղթերում պետք է նշված լինեն տեղեկատվության բոլոր աղբյուրները, որոնք օգտագործվել են սեյսմիկ վտանգի գհահատման ժամանակ: Փաստաթղթերում պետք է նշված լինեն նաեւ գնահատման ժամանակ օգտագործված չհրապարակված տվյալները: 
Համապատասխան փորձագետների կողմից պետք է անցկացվի սեյսմիկ վտանգի՝ ներառյալ բոլոր ընթացակարգերի, տեխնիկական տարրերի, վերլուծության մեթոդների վերլուծություն եւ ստուգում/աուդիտ:

